
Millesimo trecentesimo LXXXIII, die undecimo Junij.

Capta. Quod possint scribi litere domino pape et cardinalibus et alijs quibus
uidebitur in illa efficaci forma que uidebitur collegio uel maiori parti pro honore
nostri dominij ad turbandum quod non sit archiepiscopus Cretensis quidam frater
minor magister Nicola, episcopus Panormi, qui nullo modo acceptus est nostro
dominio onerando istud factum quantum fieri poterit consulta per v consiliarios
et capta postea in rogatis et zonta.

Fo 44t0 Millesimo trecentesimo LXXXI1I, die X111 Junij,

Capta. Quod nobilis uir ser Donatus Truno iturus ducha Crete possit expen-
dere yperperos vIi1 centum pro aptando palacium quod indiget reparatione multa.
Et si non reparatur expediret usque breue tempus facere malorem expensam.

Capta. Quod terminus sapientum Crete prorogetur usque per totum mensem
Julij proximi.

Fo 48t Millesimo trecentesimo LXXXIII, die XXI Junij.

Capta. Cum Janni Uassalo habitator Candide fidelis noster exposuerit nostro
dominio quod omnes sui preteriti de cha Uassalo fuerunt liberi et franchi et boni
homines maris eundo cum galeis et armatis nostris pro comitis et patronis et
alijs nauigijs et eciam in guerris quas habuit nostrum dominium cum omni
genere gentium et in omni parte fuerunt, nunquam se recusando. Et specialiter
in alia guerra Janue pater suus existens cum armata Candide personaliter et
uiriliter preliando extitit interfectus et nunquam fuerunt uillani alicuius persone.
Occurrit uero quod quidam Nicola Porcho de Rethimo continue molestauit et
molestat ipsum Jani faciendi eum citari coram rectore Rethimi allegans et dicens
ipsum Jani esse uillanum suum contra deum et omnem justiciam quia nunquam
reperietur ipsum fuisse suum uillanum sed ipse Jani uidens et cognoscens magna
pericula si iret Rethimum ad jus, quia ibi predictus Nicola aduersarius suus
habet magnam amiciciam et leuiter posset probare intentionem suam contra
ueritatem noluit ire Rethimum ista de causa ullo modo set semper dixit et dicit
quod paratus est esse coram ducha et consiliarijs Crete quia ipse Jani est habi-
tator Candide et natus fuit ibi et quod regimen predictum cognoscat istud factum,

set ille Nicolas non uult tanquam persona, que ut asserit dictus Jani, nititur
ipsum decipere. Et propterea supplicauerit reuerenter quod dignaremur commit-
tere 1stud negocium duche et consiliarijs Crete et quod ipsum Jani et aduersa-
rium suum audiant, terminent et faciant super hoc sicut eis justum uidebitur;
uadit pars quod scribatur regimini Crete quod examinare debeant supradicta
exposita per supplicantem predictum et faciant prout sibi uidebitur esse justum.

Millesimo trecentesimo LXXXIII, XXVII Junij.

Capta. Cum dicatur quod portus Rethimi est taliter conditionatus quod pro
maiori parte anni griparie, uel alia mauigia ibi stare non possunt, sed oportet
quod ad portum Candide transferantur; et sicut fertur dictus portus abiliter
aptari posset apponendo ibi unum nauigium. Consulunt sapientes Crete quod
mittere debeant Rethimum unum fustum galee magne, si habent illud uel aliud
fustum nauigij magis aptum pro dicto portu ad expensas hominum Rethimi,
quia ipsas soluere sunt contenti ut cum dicta fusta galee uel nauigij possit
aptari portus predictus pro comodo nauigiorum, sicut dicti de Rethimo instan-
tius postulauin.

In super scribatur rectori Rethimi qualiter scripsimus duche et consiliarijs
Crete quod mittere debeant Rethimum unum fustum galee magne, si habent
illud uel aliud fustum nauigij ad expensas communis et hominum Rethimi pro
aptando portum Rethimi quod fustum pomi facere debeatis ad dictum portum,
sicut uobis melius et utilius uidebitur pro comodo nauigiorum et bono dicti
portus; intelligendo quod omnes expensas circa hoc occurrentes facere et sup-
portare teneatur communitas antedicta Rethimi, ita quod commune nostrum
exinde nullum habeat grauamen: et sic contentatur dicta communitatis Rethimi.

